
Estagfurullaly bentler ESTAGFURULLALY BENTLER

Biedebiň biri birden baýansoň,
Namaza duranmyş, dine uýýamyş.
Baýap, basym molla boldyň- diýseler,
Ýagşylyga — ýagşylyk bu – diýýämiş.
***

Gara goýnuň möjek aldy diýenler,
Agzy roza, takwa, bir dul aýala.
Gaharlanyp suw içenmiş, hüňürdäp,
Goýnum alsa, agz beklemen Hudaýa.

***

Öwünýämiş gurply hajylaň biri,
Öň ençe boşatdyk, günäden seri.
Wagt ýetdi, ýene-de barmaly Käbä,
Dökmäge, ýygnalan soň günäleri.

